
SAHOLI TURMUSH DARAJASINI 

OSHIRISHDA MOLIYAVIY 
SAVODXONLIKNING O‘RNI VA 

IQTISODIY RIVOJLANISHGA 
TA’SIRI

Yusupov Muhammadali Soxib o‘g‘li
Toshkent davlat iqtisodiyot universiteti
Moliya va buxgalteriya hisobi fakulteti MT-83-guruh talabasi
J.D. Xojiyev
Ilmiy rahbar: Moliya va buxgalteriya hisobi fakulteti, “Moliya” kafedrasi v.b., dotsenti 

Annotatsiya: Maqolada moliyaviy savodxonlik-fuqaroni moliyaviy mahsulotlar va xizmatlar bozorida aktiv pozitsiyani 
egallash, jamiyatda o‘zini va oila a’zolarini moliyaviy farovonligini oshirish uchun zarur bo‘lgan bilimlar va ko‘nikmalar 
o‘rganilgan. Muallif tomonidan tahliliy manbalar va xorijiy tajribalar natijalari izohlab ketilgan.

Kalit so‘zlar: moliyaviy savodxonlik, iqtisodiy va moliyaviy ta’lim, moliyaviy madaniyat, moliyaviy xizmatlar, inson farovon-
ligi va hayot sifati, bilim, OAV, iqtisodiy siyosat.
Abstract: The article examines the financial literacy-citizen's knowledge and skills necessary to take an active position in 
the market of financial products and services, to improve the financial well-being of oneself and family members in society. 
Analytical sources and results of foreign experiences were explained by the author.

Key words: financial literacy, economic and financial education, financial culture, financial services, human well-being and 
quality of life, knowledge, mass media, economic policy.
Аннотация: В статье рассматриваются знания и навыки финансовой грамотности гражданина, необходимые для 
того, чтобы занять активную позицию на рынке финансовых продуктов и услуг, улучшить финансовое благопо-
лучие себя и членов семьи в обществе. Автором были разъяснены аналитические источники и результаты зару-
бежного опыта.

Ключевые слова: финансовая грамотность, экономическое и финансовое образование, финансовая культура, 
финансовые услуги, благосостояние и качество жизни человека, знания, средства массовой информации, эконо-
мическая политика.

Jamiyatda huquqiy ong va huquqiy madaniyatni yuksaltirish, jamiyatning yuksak ma’naviyatini shakllan-
tirish kabi muhimlik darajasiga ega vazifalardan biri bu–aholining moliyaviy savodxonligini oshirish, iqtisodiy 
bilimlarini rivojlantirish masalasidir. Shu vaqtda bir o‘rinli savol tug‘iladi, hozirgi kunga kelib nega aynan moliyaviy 
savodxonlik masalasi dolzarb degan savol paydo bo‘ladi. Chunki O‘zbekistonda mustaqillik yillarida ijtimoiy 
bozor iqtisodiyotini shakllantirishga qaratilgan islohotlarni chuqurlashuvi va iqtisodiyotni modernizatsiyalash 
talablari aholining moliyaviy savodxonligini shakllantirish va uni oshirish zarurligini isbotlamoqda. Bugungi 
dunyo turli ma’lumotlarga, to‘g‘ri, noto‘g‘ri axborotlarga, bir qaraganda tub mohiyatini to‘la anglab yetish qiyin 
bo‘lgan xabar va hiylalarga to‘lib turganligini har bir ijtimoiy tarmoqda faol insonlar sezishi tabiiy hodisadir.

Aynan shu manbalar orqali bizga ko‘plab axborot xurujlari uyushtiriladi, feyk axborotlar tarqatiladi. Bu 
orqali ommaning e’tiborini chalg‘itish, jamoatchilik fikrini boshqa mavzuga burish yoki yo‘q narsalarga tarmoq
dan foydalanuvchilarni ishontirish kabi maqsadlarni amalga oshirishni ko‘zlagan guruhlar harakatining natijasi 
yashiringandir. Bu borada eng ommabop usul moliyaviy piramidalardir. Moliyaviy piramidalarga ko‘plab yaqqol 
misollarni keltirishimiz mumkin. Masalan, BEVERLEE, “Ahmadboy” voqeasi, QUEST NET, Avto 60 oy, Straus 
xaus, Mono kabi piramidalar. 

Bunday holatda aholining moliyaviy savodxonlik darajasini oshirish orqaligina xalqaro iqtisodiy munosabat-
larga jalb qilingan har qanday davlat, shu jumladan, zamonaviy O‘zbekistonning jadal rivojlanishining zaruriy 
qismi ekanligini e’tiborga olgan holda hukumatimiz aholini moliyaviy savodxonligini oshirishga qaratdi. Bunday 
vaziyatda hukumat tomonidan belgilanishi lozim bo‘lgan asosiy maqsadlardan biri fuqarolarni shaxsiy mab-
lag‘larni samarali boshqarish uchun ma’lumot va ta’lim vositalari bilan “qurollantirish” va natijada mamlakatning 
ijtimoiy–iqtisodiy hayotida sezilarli o‘zgarish olib borishdir.

“Moliyaviy savodxonlik– bu insonning moliyaviy madaniyati sohasi va uning yuksalishi va hayotning 
yaxshilanish darajasini oshirishga olib boruvchi bilimlar jamlanmasi; iqtisodiy jarayonlarni hamda dunyodagi 
voqea-hodisalardagi o‘zgarishlarni hisobga olib, qisqa muddatli qarorlar va uzoq muddatli moliyaviy rejalash
tirish orqali shaxsiy moliyani boshqarishdagi qobiliyat va qat’iylikni, asosiy moliyaviy tushunchalarni anglab 
yetishni ifodalovchi darajadir va uning mavjud tizimi bo‘lishi kerak. Ushbu fikrda keltirilgan kishilarni qabul 
qilayotgan moliyaviy qarorlarini samaradorligini oshirish uchun aholini moliyaviy savodxonligi tizimini joriy etish-
ning dolzarbligi quyidagi sabablar bilan belgilanadi:

1.	 Aholining daromad manbalari tarkibining o‘zgarishi. Yakka tartibdagi va oilaviy tadbirkorlik,kichik 
biznesdan olinadigan foydalar aholi daromadlari tarkibiga kiradi. Aholi daromadlarida ularning ulushi 
ortib borar ekan xarajatlarni to‘g‘ri rejalashtirish hamda investitsiyalar va jamg‘armani boshqarishga 
bo‘lgan ehtiyojni ortib ketishi aniq.

2.	 Ko‘p sonli xususiy tadbirkorlarni paydo bo‘lishi. Bu toifadagi tadbirkorlar jimlik ish faoliyati vaqtida turli 
boshqaruv masalalariga duch keladilar va ularga yechim topadilar: daromad va xarajatlarni rejalash
tirish, moddiy resurslarni sotib olishni optimallashtirish, bank xizmatlaridan foydalanish, moliyaviy 
hisobga olish, moliyaviy oqimlarni va moddiy aktivlarni boshqarish, sug‘urta fondlarini shakllantirish, 
kreditlar olish, qarzni boshqarish, jamg‘armalarni investitsiyalash kabilar shular jumlasidandir.

3.	 Aholining jamg‘armalar va kreditlarni uzoq muddatga olishiga bo‘lgan ehtiyojning ortib borishi. Bozor 
iqtisodiyoti sharoitida aholi jamg‘arishning quyidagi funksiyalarini mustaqil amalga oshirish lozim: 
qo‘shimcha pensiya jamg‘armalarini amalga oshirish, tibbiyot, ta’lim xizmatlariga to‘lash uchun 
jamg‘arish.

4.	 Shaxsiy jamg‘armalarga investitsiya kiritish hamda moddiy aktivlarini boshqarishdagi imkoniyatlarning 
kengayishi. Bozor iqtisodiyoti holatida investitsiya kiritish va aholi jamg‘armalarini amalga o‘tkazishning 
turli xil usullari paydo bo‘ladi

Ta’kidlash joizki, so‘nggi yillarda mamlakatimizda ushbu yo‘nalishda sezilarli ijobiy ishlar amalga oshiril
moqda Vazirlar Mahkamasining 2014-yil 11-iyuldagi qaroriga muvofiq, “O‘zbekistonda aholining moliyaviy 
savodxonligini oshirish” loyihasi ijrosiga kirishilgani bunga misol bo‘la oladi. Bundan tashqari, xalqaro miqyosda 
O‘zbekiston Savdo-sanoat palatasi Jahon Banki Guruhi moliyalar va bozorlar bo‘yicha departamentining 
Markaziy Osiyo va Ozarbayjonda moliyaviy infratuzilmani mustahkamlash bo‘yicha loyihasi (ACAFI) hamkor-
ligida SSP trenerlari va xodimlarining moliyaviy savodxonligini oshirish bo‘yicha dastur, Savdo–sanoat palatasi 
va “Norma” professional rivojlanish markazi tomonidan “Tadbirkorlar va aholining moliyaviy savodxonligini 
oshirish” dasturi yo‘lga qo‘yilgan.

Moliya bozori parametridagi o‘zgarishlar aholi xizmatlari taklifiga ta’sir ko‘rsatishi natijasida ijtimoiy-iqti-
sodiy va demografik omillar aholining moliyaviy xizmatlarga bo‘lgan talabiga ham jiddiy ta’sir ko‘rsatmoqda. 
Moliya xizmatlari taklifidagi o‘zgarishlar quyidagilarda namoyon bo‘lmoqda:

●	 moliyaviy xizmatlar turlarini keskin ortishi va murakkablashuvi;

●	 moliyaviy xizmat ko‘rsatuvchi tashkilotlar sonini ortishi;

●	 moliyaviy xizmatlar ko‘rsatish tartibini murakkablashuvi;

●	 moliyaviy xizmatlar iste’molchilari maqsadli guruhlarining kengayishi. 

Moliyaviy xizmatlarga bo‘lgan talabga quyidagi omillar ta’sir ko‘rsatmoqda:

●	 demografik og‘irlikni ortishi. Rivojlangan davlatlarda bu tamoyil qayd etilgan to‘lov uchun asoslangan 
pensiya tizimidan qayd etilgan to‘lov to‘lanadigan pensiya to‘lashga o‘tish va iqtisodiy agentlarni o‘zla
rining pensiya jamg‘arma to‘lovlari uchun ma’suliyat darajasini oshirishga olib kelmoqda 

a)	 aholining shaxsiy daromadlari ko‘tarilishi;

b)	 aholi orasidagi tabaqalashuv darajasini ortishi.

Aholining savodxonligi darajasini oshirish va moliyaviy ta’lim kabi bir qator muammolar kun tartibiga qo‘yilib 
va shu muammolarni yechish chora-tadbirlarini quyidagi davlatlar amalga oshirmoqdalar: Italiya, Hindiston, 
Polsha, Chexiya, Niderlandiya, Avstriya;

Boshqa mamlakatlar yuqoridagi muammolarni o‘rganish va kun tartibiga qo‘yishni rejalashtirmoqdalar, 
shuningdek, bu borada ayrim tadbirlarni amalga oshirmoqdalar. Bu mamlakatlarda aholi savodxonligini oshirish 
uchun qo‘llanilayotgan milliy strategiya va dasturlarning maqsadi aholiga kundalik hayotda pulning mohiyatini 
va undan samarali foydalanish ko‘nikmalarini shakllantirishdan iboratdir. 

S“Banklar uchun ustuvor vazifalardan biri aholi qatlamida moliyaviy savodxonlikni oshirish hisoblanadi. 

Banklarning asosiy mijozi bo‘lgan aholi savdoxonligini oshirish banklarning barqaror faoliyat ko‘tarishiga xizmat 
qiladi,” deydi – Germaniya Jamg‘arma kassalari fondi departament direktori Mittias Foss. Ushbu fikrlar isboti sifa-
tida, Markaziy bank moliyaviy savodxonlik yo‘nalishida “IT– Park” (“Dasturiy mahsulotlar va axborot texnologi-
yalari texnologik parki direksiyasi” MChJ) bilan o‘zaro hamkorlik to‘g‘risida Memorandum imzolaganligi va shu 
memorandum moliyaviy ta’limni rivojlantirish sohasidagi o‘zaro manfaatli hamkorlikni kengaytirishni, O‘zbeki-
ston Respublikasida yoshlar va aholining raqamli moliyaviy savodxonligini oshirish bo‘yicha sa’y-harakatlarni 
birlashtirishga xizmat qilishni o‘zining ustuvor yo‘nalishlaridan biri deb hisoblaydi. Shu bilan birga Markaziy 
bank tomonidan aholining moliyaviy savodxonligini oshirish maqsadida Finlit.uz axborot – ta’lim resursi ishga 
tushirildi. Ushbu loyihaga moliyaviy xizmatlarni tanlash va ulardan foydalanish davlat aholisi tomonidan amalga 
oshirilishi, shuningdek, moliya bozoridagi imkoniyatlarni to‘g‘ri baholashga yordam beradigan bilim va ko‘nik-
malarni shakllantirish, moliyaviy qarorlarni oqilona yo‘lda va ma’suliyat bilan qabul qilish kabi vazifalar kiritilgan.

Shuningdek, “Moliyaviy savodxonlik” o‘quv kursini noiqtisodiy yo‘nalishda tahsil oluvchi OTM talabalari 
uchun hamda umumiy o‘rta ta’lim maktablari o‘quvchilari uchun fan sifatida joriy etish belgilangan. Fan doirasida 
moliyaviy instrumentlar bo‘yicha o‘qitish metodologiyasini ishlab chiqish, mablag‘larni to‘g‘ri boshqarish, jum-
ladan, moliyaviy qarorlar qabul qilish rejalashtirilgan. Bundan tashqari “Moliyaviy savodxonlik olimpiadalari”ni 
tashkil etish orqali o‘quv kursining samaradorligini baholash ko‘zda tutilmoqda.

Shu bilan birgalikda, hujjatda 2021-2023-yillarda mo‘ljallangan Moliyaviy xizmatlar ommabopligini oshirish 
milliy strategiyasida aholi va tadbirkorlik subyektlarining investitsiya bo‘yicha, shu jumladan, moliyaviy savod
xonlikni oshirish borasidagi barcha tadbirlarni amalga oshirish ko‘zda tutilgan. 

Xalqaro munosabatlarga e’tibor qaratadigan bo‘lsak, Rossiya Federatsiyasi Moliya vazirligining Ilmiy– tad-
qiqot moliya instituti bilan tizimli ishlar aholining moliyaviy savodxonligini oshirish sohasida davom ettirilmoqda. 
Aynan aholi uchun amalga oshirilgan ishlardan biri mashhur “Quvnoq do‘mboqchalar” multfilmi va yoshlarbop 
rus seriallari qahramonlarining sarguzashtlarini o‘zbek tiliga tarjima qilish va kelgusida keng yoritish orqali 
maktabgacha hamda maktab yoshidagi bolalarning e’tiborini moliyaviy savodxonlikning asosiy masalalariga 
(shaxsiy jamg‘armalar, moliyaviy ta’minot, o‘zaro qarz munosabatlari) jalb qilishga ko‘maklashadi.

Moliyaviy xizmatlarni iste’molchilari uchun moliyaviy savodxonlikning past darajasi quyidagi salbiy oqibat-
larga olib keladi:

●	 samarasiz qarorlarni qabul qilinishi tufayli moliyaviy institutlarga bo‘lgan ishonchni pasayishi;

●	 moliyaviy bozor afzalliklaridan foydalanish imkoniyatining yo‘qligi;

●	 shaxsni qarzdorlik majburiyatlarini yuqori darajadaligi;

●	 jismoniy shaxslarning ommaviy bankrot bo‘lishi;

●	 o‘sib kelayotgan avlodga salbiy moliyaviy tajribani o‘rgatish;

●	 moliyaviy xizmat sotuvchilarining muttahamlik riskiga moyilligi, xulqining yomonligi;

●	 hayotiy muhim mahsulotlar uchun jamg‘arishning past darajasi;

●	 pensiya jamg‘armalarini shakllanishi va ularni boshqarishning samarasizligi.

Davlat uchun aholi savodxonligining past darajasi, to‘lov qobiliyatini rivojlantirishga to‘siqning mavjudligi 
moliya bozorlar imkoniyatini cheklaydi va tartibga solish samaradorligini pasaytiradi, iste’molchilar huquqini 
cheklaydi, shaxsiy qatnashuvga asoslangan jamg‘ariladigan pensiya tizimiga o‘tishga yo‘l qo‘ymaydi. Iqtisodiy 
nuqtai nazardan moliyaviy xizmatlar borasidagi bilim darajasini yetarli emasligi aholining keng qatlamlarini 
ularni iste’mol qilishga past darajada jalb etilganligini bildiradi hamda iqtisodiy o‘sish salohiyatini belgilovchi 
jamg‘arish, investitsiyalar darajasi va sifatini cheklaydi. Zamonaviy bozor iqtisodiyotining rivojlanishi aholini 
pensiya jamg‘arish, sug‘urta va ipoteka tizimlarida ishtirok etishini talab qiladi. Chunki aholining ushbu tizim-
lardagi ishtiroki pensiya jamg‘arish, ijtimoiy va tibbiy sug‘urta, turar joy bilan ta’minlash va ta’lim sifatini oshirish 
kabi masalalarni hal qilishga yordam beradi. O‘rta sinf uchun xos bo‘lgan jamg‘arishni kengaytirish va uni sama-
rali ishlatish mamlakatdagi ijtimoiy-iqtisodiy barqarorlikni ta’minlaydi, makroiqtisodiy muvozanatga erishish va 
moliya tizimining mustahkamlanishiga asos bo‘ladi. Aholining jamg‘arishga yuqori darajada moyilligi, jamg‘arish 
va sug‘urtalash dastaklaridan keng foydalanishi aholining moliyaviy savodxonligini yuqori darajada bo‘lishini 
nazarda tutadi. Bunday savodxonlik aholiga moliyaviy institutlar bilan yaqindan hamkorlik qilish, bank va 
sug‘urta sektorlarining xizmatlaridan, pensiyani sug‘urtalash tizimidan keng miqyosda va unumli foydalanish 
imkoniyatini beradi. O‘rta sinfga kiruvchi uy xo‘jaliklari moliyaviy savodxonligini oshirish orqali shaxsiy budjet-
laridan samarali foydalanishadi, uzoq muddatli maqsadlaridan kelib chiqqan holda shaxsiy moliyaviy qarorlarni 
qabul qilishadi, shaxsiy qarzdorlik darajasini ortib ketishini oldini olishadi, moliyaviy institutlar tomonidan taklif 

qilinadigan xizmatlar va mahsulotlarni farqlab, ortiqcha xavf-xatarlarni oldi olinadi. Hayotning har bir bosqichida 
aholining turmush farovonligini ta’minlash ustun darajada shaxsiy moliyaviy qarorlarning samaradorligiga 
bog‘liq bo‘lmoqda. Bu esa moliyaviy savodxonlikni mamlakatni uzoq muddatga mo‘ljallangan rivojlanishida 
muhim o‘rin egallashini aks ettiradi.

Insonlarda moliyaviy savodxonlikning yuqori darajada bo‘lishi to‘g‘ri investitsiya qilishi, doimiy daromad 
manbayini shakllantirishda hamda keksalikda o‘zining moddiy ehtiyojlarini qoplashi uchun aql bilan tadbirli ish 
tutushini ta’minlashi haqida iqtisodiy faktlar bor. 

Aholining moliyaviy jihatdan savodsizligi nafaqat shaxsiy farovonlikka, balki butun moliyaviy sohaga salbiy 
ta’sir ko‘rsatadi. Shunday ekan taklif sifatida shuni ta’kidlash lozimki, insonning ma’lum soha bo‘yicha ilm va 
tushuncha olishida ta’lim eng muhim tizim hisoblanishi barchamizga ma’lum. Amaliyotga tatbiq qilishimiz zarur 
bo‘lgan masalalardan biri esa uy xo‘jaliklari, oilalar va shaxslarga o‘z budjetlarini shakllantirish va rejalashti
rishga oid bilim hamda ko‘nikmalarni berib borishning eng optimal usullarini ishlab chiqishdir. Qolaversa, aho
lining turli ijtimoiy guruhlari uchun mo‘ljallangan moliyaviy savodxonlik bo‘yicha turli axborot va ta’lim dasturla-
rini ishlab chiqilishi, hamda ularni muntazam ravishda aholi e’tiborini eng ko‘p jalb qilayotgan ijtimoiy tarmoq va 
OAVlarda tegishli aholi qatlamlari uchun yetkazib borish ham muhim choralardan biridir.

Aholining moliyaviy savodxonligini oshirish AQSH, Buyuk Britaniya va Avstraliyani davlat iqtisodiy siyosatini 
ustuvor yo‘nalishlaridan biri hisoblanadi. Bugungi kunda aholining moliyaviy savodxonligini oshirish dasturlari 
AQSHda, Yevropa ittifoqi mamlakatlarida, Avstraliyada, Hindistonda, Indoneyziyada, Malayziyada, Rossiyada, 
Chexiyada va boshqa mamlakatlarda amal qilmoqda. Ushbu mamlakatlarda aholining moliyaviy savodxonligi 
talab va taklif bilan bog‘liq bo‘lgan holda alohida ahamiyat kasb etmoqda.

Prezidentimiz Shavkat Mirziyoyev 2021-yil 13-aprel kuni “Kapital bozorini yanada rivojlantirish chora-tad-
birlari to‘g‘risida”gi PF-6207-cjy Farmonni imzoladilar.

Hozirgi kunda moliyaviy savodxonlik darajasi yurtimizda ma’lum darajada olib borilayapdi ammo hali 
ahnuz yetarli emas, bu muammo individual ijtimoiy guruhlar (ayollar, qariyalar va ta’lim darajasi past insonlar) 
doirasida ayniqsa keskin tus olgan. Moliyaviy munosabatlarning umumiy murakkablashishi, davlat tomonidan 
pensiya ta’minotini, qarz mablag‘larini olish usullari va boshqalar bo‘yicha fuqarolarga yuklatilgan javobgar-
liklarning oshishi tavakkalchilikning qo‘shimcha omili hisoblanadi.

Insonlar kundalik faoliyatining bir qismi sifatida optimal harakat algoritmlarini eksperimental tarzda ishlab 
chiqadilar. Biroq insonning tajribasi ko‘pincha mavjud bo‘lmaganligi sababli muhim hodisalar (masalan, ipo-
teka kreditini olish, ta’lim olish, uzoq muddatli investitsiyalarni shakllantirish) kamdan-kam uchraydi. Ayniqsa 
bu yerda tashqaridan olingan o‘ziga xos moliyaviy bilimlarning ahamiyati namoyon bo‘ladi. Ilmiy tadqiqotlar 
uchun moliyaviy savodxonlikni o‘z-o‘zini baholash keng tarqalgan asosdir. Shunga qaramay, katta obyektivlikka 
ega bo‘lgan boshqa yondashuvlari mavjud. Masalan, Shvetsiyada insonlarning moliyaviy “xatolari”ning uch xil 
turiga ta’sir qilishini tekshirishga asoslangan usuldan foydalanadilar: diversifikatsiyaning yetarli emasligi, tavak-
kalchilikni qabul qilishdagi inertsiya va aksiyalarga egalik qilishda dispozitsiya ta’siri.

